
GOUVÈNÈ CUOMO ANONSE KONSTRIKTÈ PREFERE KI CHWAZI POU DIRIJE TRANSFÓMASYON ANSYEN 

SANT DACHA RAINBOW NAN ANBA LAVI LNAIGARA 

 

Konpayi Devlopman Uniland nan Lwès New York te chwazi kòm konstriktè pou estime yon pwojè jiska 

$150 milyon dola 

 

Sipòte pa finansman Buffalo Billion, nouvo destinasyon vakans lan pral ede kenbe vizitè yo nan 

Niagara Falls; kreye plis pase 300 djòb pèmanan, sipòte plis pase 1,500 djòb pandan konstriksyon 

 

Gouvènè Andrew M. Cuomo jodia te vwayaje nan Niagara Falls pou anonse ke Konpayi Uniland 

Devlopman, yon konpayi devlopman ki baze nan New York, te chwazi kòm konstriktè prefere pou rebati 

ak transfòme ansyen sant dacha Rainbow nan Niagara Falls.  

 

Patenarya piblik-prive pou jiska yon estimasyon $150 milyon dola, ki sipòte pa finansman Buffalo Billion, 

pral transfòme 200,000 pye kare yon ansyen sant dacha “Wonder Falls” Rezòt, yon nouvo konplèks ki 

gen ladann yon tour otèl avèk ekipman klas mondyal, restoran ak etablisman divètisman ki enkli yon 

park dlo. Avèk uit milyon touris ki vwayaje nan Niagara Falls chak ane, destinasyon vakans (resort) lan 

deziyen pou ankouraje vizitè yo pwolonje sejou yo nan Vil la epi gade Niagara Falls tankou yon 

destinasyon vakans pandan tout ane a. 

 

Pwojè a estime pou sipòte apeprè 1,500 travay dirèk ak endirèk pandan konstriksyon , ak kreye plis pase 

300 travay dirèk sou sit la apre li fini. Nouvo destinasyon vakans lan (resort) se dènye etap nan travay 

eta pou ede transfòme ansyen sit sant dacha Rainbow, apre devlopman kolèj kominotè nan konte 

Niagara nouvo enstiti Kilinè Niagara Falls.  

 

“Sa a se pwochen gwo etap nan transfòmasyon non sèlman ansyen sant dacha Rainbow, men Niagara 

Falls antanke yon ansanm,” Gouvènè Cuomo te deklare. “Chit la se youn nan pi gwo atou enpòtan touris 

eta atire vizitè ki soti toupatou nan mond lan avèk panorama san parèy, ak yon anba lavil ki renove sa 

pral ede vil la bati sou pwen fò pou non sèlman atire plis vizitè, men vizitè yo kap rete pi lontan ak fè plis 

bagay nan zòn lan. Administrasyon nou an te pran yon angajman pou rebati ekonomi lwès New York 

atravè Buffalo Billion, e anons sa a se yon lòt egzanp sou fason apwòch sa ap kreye travay ak pote 

envestisman retounen nan kominote yo ki te regrese pandan twò lontan. Jodia, yo pa ka nye l – Niagara 

Falls ap avanse.” 

 

“Uniland fyè pou yo nome l kòm kontraktè prefere e li kontan pou l travay avèk USA Niagara, otorite vil 

ak konte a, eta ansanm avèk kominote a pou redefini plan nou yo,” te deklare Vis Prezidan Uniland 

Michael Montante. “Nou kwè ke pwojè sa gen potansyèl pou l yon katalis pou revitalizasyon Niagara 

Falls. Nou gen yon dosye rekò siksè, pwojè transfòmasyon nan distri santral biznis Buffalo e nap rete 

tann pou acheve rezilta sa yo nan Niagara Falls.” 

 

Gade foto sou konsepsyon entèpretasyon Wonder Falls la (lannwit), la (lajounen) ak la (andedan). 

 

Pwojè ki pwopoze a pral transfòme de blòk nan zòn ansyen sant dacha—ki te vid pou plis pase yon 

deseni —nan yon senbòl revitalizasyon pou destinasyon sa ki rekonèt mondyalman. Pwojè a pral yon 

konplèks amizman onivo lokal sou tèm ki gen ladan yon park dlo andedan ki mete an evidans 

karakteristik natirèl yo nan rejyon an; yon nouvo otèl tour avèk yon restoran ki nan dènye etaj la; yon 

sant avanti Daredevil, yon etablisman amizman familyal andedan; ak plizyè lòt magazen andetay ansanm 

avèk manje ak bwason. Yon pati nan pwojè a pral fonksyone an konjonksyon avèk Enstiti Kilinè a.  

 

Devlopman Empire State, atravè filyal Niagara Falls li Devlopman Kòporasyon USA Niagara, te asosye 

avèk Vil Niagara Falls, pou fòmile konsèp re-itilizasyon ak pibliye yon demann pwopozisyon a de pati pou 

pwopriyete a. USA Niagara ansanm avèk Uniland pral kòmanse pwochen negosyasyon yo, sou yon lèt 

entansyon e annaprè, yon kontra devlopman. Kontra konplè a ak kondisyon biznis lan pral bezwen 

apwobasyon pa toulède Konsèy Direktè USA Niagara ansanm avèk Konsèy Vil Niagara Falls. 

 

Prezidan Devlopman Empire State, PDG & Komisyonè Kenneth Adams te deklare, “Devlopman Kominote 

ak Touris kontinye pou l yon pwen esansyèl pou administrasyon sa e chwa Konpayi Devlopman Uniland 

pou devlope pati ki rete nan ansyen sant dacha Rainbow ap avanse priorite prensipal touris nan inisyativ 

Buffalo Billion Gouvènè a, tankou pwolonje sejou vizitè yo nan vil la epi envesti nan bon jan kalite 

pwodui touris.” 

 

Manm asanble John Ceretto te deklare, “Pwojè sant dacha Rainbow pral bay vizitè yo sa yo tap chèche 

nan Niagara Falls; plis restoran, ak yon varyete chwa sant dacha ak yon kantite aktivite memorab pou 

fanmi. Konsepsyon Uniland, konbine avèk siksè lekòl kilinè a, nouvo otèl nan anba lavil ak santye diven, 

pral amelyore eksperyans touris nan kreye yon anba lavil ki pi dinamik. Misyon Gouvènè Cuomo pou 

kapitalize sou plizyè milyon vizitè ki atire nan chit la ap vini yon reyalite kòm nap travay pou kreye yon 

destinasyon touris ki pral fè fyète tout rejyon an.” 

 

Majistra Vil Niagara Falls Paul Dyster te deklare, “Avèk sipò Gouvènè Cuomo ak yon konsantrasyon ki 

ogmante nan vil nou an, mwen kontan pou m wè pwogrè ap kontinye nan mete pwojè sa sou teren an. 

Uniland te prezante yon lide kreyatif pou re-itilizasyon ansyen sant dacha Rainbow ki pral plis kontribye 

nan Niagara Falls kòm yon destinasyon mondyal.” 

Prezidan Niagara USA Francine DelMonte te deklare, “Ansyen Sant Dacha Rainbow vante yon lokasyon 

stratejik toupre Old Falls Street ant Park Eta Niagara Falls ak Kazino Senaca Niagara sa ki fè l vini yon 

devlopman enpòtan ki te kapab favorize relasyon ant zòn sa yo ak pwochen devlopman sou pasèl 

avwazinan yo. Avèk pwogrè enpòtan ki te fèt nan inisyativ Buffalo Billion nan Niagara Falls, eta te chwazi 

Uniland ak destinasyon vakans (resort) Wonder Falls ki pat kapab vini nan yon pi bon moman pou vil nou 

an.” 

 

Prezidan Niagara Falls Charles Walker te deklare, “Mèsi Gouvènè Cuomo, Devlopman Empire State, ak 

USA Niagara pou lidèchip yo nan patenarya piblik-prive sa. Avèk anons yon nouvo, atraksyon ki oryante 

sou fanmi pandan tout ane a, atraksyon nan kè distri touris, nap finalman jete baz travay pou yon anba 

lavil ke moun vil sa ak plizyè milyon vizitè merite chak ane.” 

 

Buffalo Billion Investment Development Plan an idantifye atou touristik, ak yon priyorite sou Niagara 

Falls, pami twa sektè envestisman prioritè rejyon Buffalo Niagara a pou envestisman ki pou transfòme 

oryantasyon ekonomik rejyon an. Yon pati nan envestisman istorik Gouvènè a fè nan ekonomi rejyon an 

deja planifye pou ale nan prensipal enstalasyon enfrastrikti piblik ak pwogramasyon pou ogmante 

kantite touris nan Niagara Falls. Efò estratejik pou atire oubyen sipòte devlopman sektè prive nan zòn 

anba lavil toupre Niagara Falls State Park la—yon zòn ki gen ladann ansyen Rainbow Centre Mall la— 

prevwa tou nan Plan Devlopman Investisman an. 

 

USA Niagara, yon filyal Empire State Development Corporation, la sèlman pou l sipòte ak fè pwomosyon 

inisyativ devlopman ekonomik nan Niagara Falls grasa mobilizasyon envestisman prive ak ankourajman 

kwasans ak renouvèlman sektè touris la nan Vil Niagara Falls. Pou jwenn plis enfòmasyon, ale sou 

www.usaniagara.com. 

 

Enfòmasyon sou Ekip Wonder Falls 

Konpayi Devlopman Uniland (Uniland) gen yon prim, se yon devlopè sèvis konplè ki ofri konsepsyon, 

konstriksyon, lokasyon ak jesyon pwopriyete tout anba yonsèl twati. Pandan 40 ane ki sot pase yo li te 

devlope plis pase 12 milyon pye kare vini kòm pi gwo kontraktè nan devopman biwo ak park endistriyèl 

nan koridò Buffalo-Rochester. Uniland gen plis pase san pwopriyete kap fonksyone. 

 

Patenè Uniland sou pwojè a se Cannon Design, yon konpayi jeni ak dekorasyon enteryè, ki bay sèvis 

achitekti konplè, ki te resevwa prim, eki gen pwojè nan plis pase 20 peyi, ak Delaware North Companies 

Parks & Resorts, ki gen syèj sosyal yo nan Buffalo epi se lidè nan sektè ospitalite a ak yon dosye ki gen 

ladann otèl ak atraksyon kiltirèl rekoni nan lemonn antye. Konpayi Delaware North Parks & Resorts se 

konpayi ki gen kontra pou Park Eta Niagara Falls. 

 

Konpayi Delaware North Parks & Resorts se konpayi ki gen kontra pou Park Eta Niagara Falls. 

